
BhAvavijnapti StavaH

பா⁴வவிஜ்ஞப்திஸ்தவ:

ஶ்ரிய: பதிம் தத்பத³பங்கஜஸ்ப்ரு’ஹா-
த்ரு’ணீக்ரு’தாந்யம் யதிஶேக²ரம் ததா² ।

ஶ்ரீரங்க³ஸூரிம் மம தே³ஶிகேந்த்³ரம்
ஶ்ரீமச்ச²டா²ரிம் ச நிதாந்தமாஶ்ரயே ॥ 1॥

யத்³வக்ஷ:ஸ்த²லமந்தி³ரம் ப்ரவிலஸந்மாணிக்யமுக்தாவளீ-
தோ³லாந்தோ³லநராக³லோலஹ்ரு’த³யா நி:ஸீமபா⁴க்³யோத³யா ।

ஶ்ரீதே³வீ ஸமலங்கரோதி கருணாபீயூஷபாதோ²நிதி⁴-
ஶ்சேத:ஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 2॥

பா⁴க³ம் யஸ்ய ச த³க்ஷிணம் ப⁴க³வதீ ஸௌபா⁴க்³யஸௌஶீல்யபூ⁴-
ர்பூ⁴தே³வீ ஸததம் விபூ⁴ஷயதி யத்³வாமம் ச லீலாபி⁴தா⁴ ।

தே³வீநீலஸரோஜஸுந்த³ரருசி:ஸௌந்த³ர்யலீலாக்³ரு’ஹம்
சேதாஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 3॥

நிர்லோபை⁴ரபி நி:ஸ்ப்ரு’ஹைரபி த³ராநந்தை³கமக்³நைரபி
ப்ரேம்ணா ஸஸ்ப்ரு’ஹமாத்தலோப⁴மஸக்ரு’த்³யத்³ரூபமாலோக்யதே ।

நைதாவந்ந ப⁴வந்த்யநுக்ஷணமபி⁴ப்ரேக்ஷ்யாபி த்ரு’ப்தாஸ்தத-
ஶ்சேத:ஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 4॥

ஶ்ரீதே³வீபரிஶோபி⁴தாச்ச²ஹ்ரு’த³யா பூ⁴பூ⁴ஷிதாத³க்ஷிணே
லீலாஸ்வீக்ரு’தவாமபா⁴க³ருசிரா மூர்தி: பரா ராஜதே ।

யஸ்யைவோத்ஸவமூர்திரித்யபி⁴த⁴யா சேதஶ்சமத்காரிணீ
சேதாஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 5॥

யஸ்யாங்க்⁴ரிஸ்மரணம் ஸமஸ்தவிபதா³முந்மூலநம் ஸம்பதா³
ஸர்வாஸாமபி⁴வ்ரு’த்³தி⁴த³ம் ஸ்வஜநதோத்³தா⁴ரப்ரவ்ரு’த்³தா⁴க்³ரஹம் ।

ஸத்³வித்³யோத³யத³ம் ஜவாத³ப⁴யத³ம் ஶ்ரேய:ஸமூஹப்ரத³ம்
சேத:ஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 6॥

பா⁴வவிஜ்ஞப்திஸ்தவ:

ப்⁴ராரந்த்வாபூ⁴வலயம் தி³ஶோऽபி நிகி²லா லோகாநத⁴ஸ்தா²ம்ஸ்ததை²-
வோர்த்⁴வஸ்தா²நபி⁴வீக்ஷ்ய நாத்மஸத்³ரு’ஶம் லாவண்யலக்ஷ்மீ:ஸ்வயம் ।

ப்ரேம்ணாமும் ஸமுபாஶ்ரிதேதி ஜநதீ⁴ர்யத்³த³ர்ஶநே ஜாயதே
சேத:ஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 7॥

இந்தௌ³ ஶாரத³ராத்ரிகைரவஸபா⁴ஸௌபா⁴க்³யஶோபா⁴கரே
பத்³மே பத்³மநிவாஸிநீமுக²நிபே⁴ப்யத்யந்தமந்தா³த³ரா ।

யஸ்மிந்நீக்ஷணகோ³சரே ஸதி ந்ரு’ணாம் த்³ரு’ஷ்டி:ஸதா³ஜாயதே
சேத:ஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 8॥

ரேவத்யாம் ஸ்வஜநாபி⁴லாஷசயது⁴க்பாதா³ப்³ஜயுக்³மாநதே:
ஶ்ரீதே³வீவிலஸத்ஸுவக்ஷஸ இலாலீலாஶ்ரிதஸ்ய ப்ரபோ: ⁴ ।

யாத்ரா யஸ்ய விமாநக³ஸ்ய நக³ரே ஸஞ்ஜாயதே ஸர்வத-
ஶ்சேத:ஸத்³மநி ஸர்வதா³ விஜயதாம் ஶ்ரீரங்க³ராஜ:ஸ மே ॥ 9॥

கதி கதி ந விலோகிதாநி லோகே ஹரிஸத³நாநி மநோமநோஹராணி ।
தத³பி மம ரதி:ஸுராஸுரார்ச்யே ப்ரதிதி³நமேத⁴த ஏவ ரங்க³ராஜே ॥ 10॥
புர்ய்ய:ஸப்த நமோऽஸ்து வ: ப்ரதிதி³நம் மோக்ஷாக்²யபி⁴க்ஷாப்ரதா³
யூயம் வ: ஶுப⁴கீர்தய: ப்ரதிமஹாஶாஸ்த்ரம் ப்ரஸித்³தா⁴ஶ்சிராத் ।

க்ஷந்தவ்யம் மம மாநஸம் து சபலம் ஸம்ஸேவ்ய யுஷ்மாநபி
ப்ரேம்ணா ஶாந்திமுபைதி நைவஹி விநா ஶ்ரீரங்க³ராஜப்ரபு⁴ம் ॥ 11॥

த்³ரு’ஷ்டேவ காஶீ மது²ரா ச காஞ்சீயுக³ம் ப்ரபோ⁴ த்³வாரவதீ ததை²வ ।
புர்யப்யயோத்⁴யா ந மயாநுபூ⁴தம் குத்ராபி யுஷ்மாத்புரவாஸஸௌக்²யம் ॥ 12॥
தர்கவ்யாகரணாம்ரு’தாப்³தி⁴விரதா ஸாஹித்யமந்தா³த³ரா-
வேதா³ந்தேஷ்வபி நி:ஸ்ப்ரு’ஹாபி ச மஹாகோஶேஷு முக்தாத³ரா ।

சேதோவ்ரு’த்திரியம் ப்ரபோ⁴ விரஹிணீ காந்தேவ ஸத்³வம்ஶஜா
த்யக்த்வா யே சரணாம்பு³ஜம் ந ரமதே ஶ்ரீரங்க³ப⁴ர்து: ப்ரபோ⁴ ॥ 13॥

ப்ரபோ⁴ க³ங்கா³யாம் வா ஸரிதி யமுநாயாமபி முதா³
ப்ரயாகே³ வா திஷ்ட²ந் ஶயநமஶநம் வாऽப்யநுப⁴வந் ।

கதா³ஶ்ரீரங்கே³ஶப்ரபு⁴சரணஸேவாஸுக²மஹம்
புந: ப்ராப்ஸ்யாமீதி ப்ரதிலவமநுத்⁴யாநநிரத: ॥ 14॥

ப⁴க்தாபீ⁴ப்ஸிதபூர்திபண்டி³தபதா³ம்போ⁴ஜைகவாரஸ்ம்ரு’தே-

பா⁴வவிஜ்ஞப்திஸ்தவ:

ர்விஶ்வாபத்ப்ரஶமப்ரவீணஹ்ரு’த³ய ஶ்ரீரங்க³ராஜப்ரபோ⁴ ।
ஆயாஸ: கதமஸ்தவாऽஸ்தி ப⁴க³வந் பா⁴வத்கபாதா³ம்பு³ஜ-
த்³வந்த்³வாऽதூ³ரநிவாஸவாஞ்சி²தப²லம் தா³தும் த³யாப்³தே⁴ऽத்³யமே ॥ 15॥

இந்த்³ராயேந்த்³ரபத³ம் நிதீ⁴ஶ்வரபத³ம் யக்ஷாதி⁴ராஜாய வா
தா³ரித்³ர்யாபரமூர்தயே நிருபமைஶ்வர்யம்ஸுதா³ம்நேமுதா³ ।

தா³தும் கா³ட⁴நிப³த்³த⁴ஸத்பரிகரஸ்யாஸீந்நலோ பா⁴ங்குரோ
மத்³வாஞ்சா²பரிபூரணே கத²மஹோ க்ஷோபோ⁴ऽஸ்தி லோப⁴ஸ்தவ ॥ 16॥

நைந்த்³ரே பதே³ ந நிதி⁴நாத²பதே³ பதே³ ந
க்ஷ்மாபாலகஸ்ய ந பரத்ரச மேऽஸ்தி வாஞ்சா² ।

ஶ்ரீரங்க³ராஜ ப⁴வதே³கஸமீபவாஸ-

வாஞ்சா²ஸ்திஸாऽபி ப⁴வதா ந ஹி பூர்யதே கிம் ॥ 17॥
ஜிஹ்வே நிரர்க³லதராஸி விசாரய த்வம்

கிம் ஜல்பஸி ப்ரணதவத்ஸல ஏஷ ஈஶ: ।
யத்³யத்கரோதி ஸ விபு⁴ஸ்தத³ஸம்ஶயாம்ஶம்

வித்³தி⁴ ஸ்வகீயஜநதோப⁴யலோகபத்²யம் ॥ 18॥
யுஷ்மத்பாதா³ம்பு³ருஹவிரஹவ்யாதி⁴தப்தாஶயோऽயம்

தா³ஸோ ஜல்பேத்கிமபி யதி³ஹ ஶ்ராபதே தந்ந சிந்த்யம் ।
ஜாநே யத்³யப்யகி²லஜக³தாம் ஶ்ரேயஸே தே ப்ரவ்ரு’த்தி

ப³த்³தோ⁴த்ஸாஹாம் த்யஜதி ந மநோऽதா²ऽபி வாசாலதாம் மே ॥ 19॥
ஶ்ரீரங்க³ராஜ ஹ்ரு’த³யம் ப⁴வத³ங்க்⁴ரியுக்³மே

தே³ஹஸ்து ஸஞ்சரித ஸம்ப்ரதி யத்ர குத்ர ।
இச்சா² ப⁴வேத்தவ யதா³ ப⁴க³வம்ஸ்ததா³ऽயம்

கார்யஸ்த்வதீ³யபத³பங்கஜஸந்நிதி⁴ஸ்த:² ॥ 20॥
ஶ்ரீரங்க³ராஜ தத³லம் ப³ஹுஜல்பநேந

யத்ர க்வ வா ப⁴வது பா⁴க்³யவஶாத்ஸ்தி²திர்மே ।
சேதஸ்தி²திஸ்து ப⁴வதீ³யத³தா³ப்³ஜயுக்³மே

பூ⁴யாத³ஹர்நிஶமியம் சரமாऽர்த²நா மே ॥ 21॥
ஶ்ரீவேணுகோ³பாலஶடா²ரிநாத²-
ஶ்ரீபா⁴ஷ்யகாரா அபி சாருரூபா: ।

ஶ்ரீஸௌம்யஜாமாத்ரு’முநிஶ்ச நித்யம்

பா⁴வவிஜ்ஞப்திஸ்தவ:

யத்³த³க்ஷிணே பா⁴ந்தி க்ரு’தப்ரதிஷ்டா:² ॥ 22॥
ஶ்ரீமத்³ரமாரமணவேங்கடஶைலநாதா²-

ऽநாத²ம் ஜநம் விவித⁴தாபபி⁴யாऽபி⁴யாதம் ।
யத்³வாமபா⁴க³பரிஶோபி⁴ததி³வ்யரூப:
ஶம் பஶ்ய மாம் நிஜகடாக்ஷவிசித்ரபாதை: ॥ 23॥

ஸதஸ்தலோகஸ்ம மநோஹரந்தீ
நி:ஸீமஸௌந்த³ர்யப⁴ரேண நித்யம் ।

மூர்திர்மநோ மோஹமதோ ஸ்ம ஸா மே
ஶ்ரீரங்க³நாத²ஸ்ய த³யாஸுதா⁴ப்³தே: ⁴ ॥ 24॥

ஹே வேணுகோ³பால மதீ³யகோ³க³ண:

ஸமர்பிதோऽஸ்த்யேவ ப⁴வத்பதா³ந்திகே ।
ஸ சேத்³விமார்க³ம் ஶ்ரயிதா ததா³ து

தத்³கோ³பாலதாலாஞ்ச²நக்ரு’த்தவ ப்ரபோ: ⁴ ॥ 25॥
தத: ப்ரணாமாந் ஶதஶ:ஸஹஸ்ரஶ:

ஸமர்ப்ய விஜ்ஞாபயதீஹ கிங்கர: ।
ஏஷ த்வதீ³ய:ஸ மதீ³யகோ³க³ணோ

விமார்க³கோ³நைவ ப⁴வேததா²குரு ॥ 26॥
ஶடா²ரே ஸ்வாமிந் ஹே மம தவ பதா³ம்போ⁴ருஹயுக³ம்

ஶ்ரிதஸ்யாபீஹைதே த்³ரு’ட⁴தரஹடா²தி³ந்த்³ரியஶடா:² ।
துத³ந்தி ஸ்வாந்தம் தத்கிமிதி ஶட²ஶத்ரோஸ்தவ

ஜக³த்பவித்ராம் கீர்தி நோ ஹரதி ததி³மாந் த³ண்ட³ய விபோ⁴ ॥ 27॥
வேதா³ந்தாம்பு³தி⁴மந்த²தே ந ஹி ஸுரா நைவாऽஸுராநாऽசலோ

நாஹிர்நாத்மநி கூர்பதா விஷபி⁴யா ஶம்பு⁴ஶ்ச நாபேக்ஷித: ।
யஸ்யாऽஶேஷமநுஷ்யபேயமகரோத்³வேதா³ர்த²ஸாராம்ரு’தம்

யஸ்தம் த்வத்³பு⁴தவிஷ்ணுமாநஸமநா ராமாநுஜார்யம் முஹு: ॥ 28॥
யேऽபாரஸம்ஸாரஸமுத்³ரமக்³ரா-
நஜ்ஞாந் விலோக்யாதித³யார்த்³ரசித்தா: ।

ஸந்த³ர்ஶயாமாஸுரமும் ஸுமார்கே³
ஶ்ரீலக்ஷ்மணார்யாந்நம மே மநஸ்தாந் ॥ 29॥

பா⁴வவிஜ்ஞப்திஸ்தவ:

ஶ்ரீபா⁴ஷ்யநிர்மாணயஶ:ஶரீர-
மத்³யாऽபி யேஷாமதிசித்ரமஸ்தி ।

அம்ரு’த்யுமார்யம் சரஸாऽப்யஜீயம்
ஶ்ரீலக்ஷ்மணார்யாந் நம தாந் மநோ மே ॥ 30॥

ஆத்மப்ரவர்திதமநுத்தமஸம்ப்ரதா³யம்
த்³ரஷ்டும் புநர்த்⁴ரு’தஜநீநிவ லக்ஷ்மணார்யாந் ।

மந்யந்த உத்தம ஜநாநிஹ யாந்மநஸ்தாந்
ஜாந்மாத்ரு’ஸம்ஜ்ஞகமுநீந்நம ஸௌம்ய பூர்வாந் ॥ 31॥

அஞ்ஜநாசல ஶ‍்ரு’ங்கா³ரே ஶ்ரீநிவாஸே ரதிர்மம ।
காலத்ரயே நிராவாதா⁴ பூ⁴யாதி³த்யர்த்²யதேऽநிஶம் ॥ 32॥
வைஶ்யா தா⁴ர்மிககர்மமக்³நமநஸோ யத்பாத³பத்³மத்³வயீ-
ப⁴க்திம் ப்ரேமரஸப்ரபி⁴ந்நமநஸ:குர்வந்தி நிர்ஹேதுகீம் ।

யஸ்தேஷாம் பரிபூர்ணதாம் நயதி ஹ்ரு’த்³வாஞ்சா:²க்ஷணேநாऽகி²லா-
ஶ்சேத:ஸத்³மநி ஸர்வதா³ விஜயதாம் ஶ்ரீரங்க³ராஜப்ரபு: ⁴ ॥ 33॥

காலே நேத்ரத⁴ராங்கபூ⁴மிதஶுபே⁴ வர்ஷேऽத² மாஸே ஶுபே⁴
வித்³வத்³வந்தி³தக்ரு’ஷ்ணமிஶ்ரதநயை:ஶ்ரீரங்க³பாதா³ஶ்ரயை: ।

ராமாசார்யபுர:ஸரைர்விரசிதா யஸ்ய ப்ரதிஷ்டா²முதா³
சேத:ஸத்³மநி ஸர்வதா³ விஜயதாம் ஶ்ரீரங்க³ராஜ: ப்ரபு:⁴ ॥ 34॥

ஶ்ரீமதீ³யபத³பங்கஜஸம்பத்க்ரு’ஷ்ணமிஶ்ரகுலேஜேஷ்வகி²லேஷு ।
அஸ்தி தே நிருபமா கருணாத்³ரு’க் தத்க்ரு’தேऽத்ர புநருக்திரியம் மே ॥ 35॥
ஆர்யா ராமாசார்யா:ஸ்வாசரணாராமஶரணாஶ்ச ।
விஶ்வக்²யாதஸுயஶஸ: ஸோऽயம்ஶ்ரீரங்க³நாத² தே மஹிமா ॥ 36॥
பராங்குஶா வாதி³வித்³வத்³க³ஜராஜபராங்குஶா: ।
ஆஸந் யத் பித்ரு’பாதா³ மே மஹிமா ஸோऽபி தாவக: ॥ 37॥
ப⁴க்திஸாரா ப⁴க்திஸாரா ப⁴க்திஸாரோபமாநகா: ।
ப⁴வந்தி ப்⁴ராதரோ மே யந்மஹிமா ஸோऽபி தாவக: ॥ 38॥
மத்கநிஷ்டா²ந் ஶ்ரீநிவாஸமது⁴ஸூத³நஸம்ஜ்ஞகாந் ।
க⁴நஶ்யாமம் ச கோ³பாலம் பாஹி ஶ்ரீரங்க³ஸர்வதா³ ॥ 39॥
ஶ்ரீரங்க³ராஜ கருணாவருணாலய த்வ-

பா⁴வவிஜ்ஞப்திஸ்தவ:

த்பாதா³ப்³ஜயுக்³மஶரண: கில வாஸுதே³வ: ।
ஸ்வப்நேऽபி நாऽந்யஶரணோऽஸ்தி ததோऽத்ர கார்யா

நித்யம் த³யாத்³ரு’கி³ஹ தா³ஸஜநே த³யாப்³தே⁴ ॥ 40॥
நாராயணாத்மஜநுஷோ மம வாஸுதே³வே-

த்யாக்²யஸ்ய ராம கு³ருவர்ய்யக்ரு’பாப்தநீதே: ।
ஏஷா க்ரு’திர்விஜயதாமுபபுண்ட³ரீகம்

ஶ்ரீமத்ப²தேபுரஜநேர்ஹிதரங்க³தா⁴ம்ந: ॥ 41॥
பி³ஹாம்ணீபத்தநீய ஶ்ரீரங்க³தா⁴மைகஜீவிநா ।
ஶ்ரீமதா வாஸுதே³வேந க்ரு’த ஶ்ரீரங்க³ராட்ஸ்துதி: ॥ 42॥
இதி பா⁴வவிஜ்ஞப்தி நாமா ஸ்தவ:ஸம்பூர்ண: ॥

